
Gees Sonder Grense Hand 11:1-18

Agtergrond

Op hierdie stadium van die vroeé kerk se
geskiedenis, is die evangelie nog net
verkondig aan die Jode. Kornelius,
daarenteen, was ‘n Romein van hoé
aansien, ‘n soldaat, aangestel oor ‘n
garnisoen soldate wat die hawestad
Sesarea moet bewaak ook teen die Jode
wat so in opstand kom teen hulle Romeinse
regering. In die oé van die Jode, ook van
Joodse Christene, was hy die onderdrukker
van God se volk, meer goddeloos kry jy nie.
Dit was totaal ondenkbaar dat heidene
dieselfde seéninge kan ontvang as die
uitverkore volk van God. As gelowiges was
die bedoeling natuurlik nie boos nie. Die
gedagte was om die geloofsgemeenskap
suiwer en toegewyd te hou en die evangelie
nie “goedkoop genade” te maak waar
enigeen sommer so by die
geloofsgemeenskap kon aansluit nie. In die
proses was die Joodse gelowiges meesters
daarvan om alles uit te wys wat nie Joods is
nie, waarmee die kerk van Christus haar dus
nie moet bemoei nie, en waarmee God
vanselfsprekend Hom ook nie sal bemoei
nie.

HA!

e Petrus was in die moeilikheid by die
gelowiges in Jerusalem. Wat’s hierdie
storie dat hy sommer rond en bont
begin heidene doop?

e Op daardie stadium was die kerk se neus
(en Petrus s’n en ons s’n ook!) fyn
ontwikkel om almal uit te ruik wat nie
“deel van ons” is nie. Die neus was
gekoppel aan ‘n vinger wat kon uitwys:
“Ha! Daar’s ‘n heiden”

e Die Gees-Sonder-Grense kry maklik
engtevrees wanneer die kerk mure bou
om uit te sluit en in die proses die Gees
in te sluit vir alleengebruik.

AHA!

e Hy’t ook so daaroor gedink, verduidelik
Petrus in Jerusalem. En in die naam van
goeie Christenskap het hy met die Here
respekvol verskil toe die Here hom wil
laat anders dink oor hulle wat anders is.

e Uiteindelik kon hy nie meer weerstand
bied nie. Hy gee oor —en gaan God se

gang.



Die visie breek uiteindelik deur: “Ahal!
So dis wie God is — Hy het ALMAL lief!
Aha! Die Gees wil uit sy Joodse nate
bars!”

Die Gees het ontsnap uit die kerk uit —
om vry in die wéreld te beweeg.

AAHHH!

Na die aksie, satisfaksie! “Aahhh, dis
nou lekker.” Lekker om God nie meer vir
myself hoef te hou nie. Lekker dat mure
maar kan afbreek en dat ek nie hoef
bang te wees dat God vir sy ander
kinders liewer sal wees as vir my nie!

Die Gees van die Lewende Christus leef
nie in aanhouding nie. Dit is daarom tyd
dat Petrus na Kornelius moet begin
verlang. So wie is Kornelius vandag vir
jou, Petrus?

Hoe kan ek maak om bietjie af te sien
van my obsessie om grense te trek,
mure te bou en my lewe te beheer?
Want die dinge wat die lewe die moeite
werd maak, |é dikwels anderkant die
grense.

Hoe kan ek die waagmoed kry om oé toe
knyp en te spring ... saam met die Gees

van God. Hoe kan ek dus die openheid
kry om mense met wie ek nie
normaalweg sou assosieer of by wil leer
nie, ‘n kans te gee, sodat God my deur
hulle kan ontmoet?

Vir verder dink of saamgesels
in die kleingroepe

‘n Mens moet elke nou en danin jou
lewe iets nuuts doen. lets buite jou
gemaksone. lets anderkant jou grense.
Vertel vir mekaar van so iets wat jy
onlangs gedoen het. Gee mekaar idees
oor so iets wat elkeen kan gaan doen?
As jy Petrus is, wie’s jou Kornelius?

Wie ruik ons/jy uit en wys na hulle (ha!)
as “nie van onse mense nie”?

Vertel vir mekaar van “Ahal!”-ervarings
wat jy al gehad het wanneer jy iemand
met wie jy normaalweg nie sou assosieer
nie, toegelaat het in jou lewe? Hoe het
God deur daardie persoon/e met jou
gewerk?

Hoe dink jy probeer ons dikwels die
werk van die Gees inperk?




